Jaorverslaag

Wie te doon gebroékelijk is, woorte op de iérste raods/bestuursvergadering nao de jaorvergadering
de funksies verdeild onder de bestuursleeje. Weej meuste eine nieje vice-veurzitter hebbe umdet
Pieter Ebus op de algemeine jaorvergadering is gekaoze as veurzitter van De Wien. As vice-
veurzitter hebbe we Louis Borremans gekaoze. De andere funksies bleve in de hand van dezelfde
persoéne t.w. 1¢ sikkertaris Toon Smits, 1¢ penningmeisterLei Seelen, 2¢ sikkertaris Sraar van den
Broek, 28 penningmeister Jan Peters. Op dees raodsvergadering woorte 't nieje seizoen bespraoke
en daonao woorte de raodsleeje met vekansie gesteurd.

Op 13 augustus 1973 kwaam de raod weer beejein en begds 't zaakje weer te dreije.

Op 22 augustus brachte weej ein bezeuk aan Brouwerie de Vriendenkring in Arcen. 't Goof 0s
weer mood um met nieje energie aan 't nieje seizoen te beginne.

Op 22 september hadde weej 6zze leedjesaovend, waoveur weej 8 inzendinge binne krege. 't
Waas weer meujelik um de juuste veer leedjes d’r-oét te haole. Met hélp van de sjurie is 0s det
dan weer gel6k. D'n oétslaag waas as volg; 1¢. Vastelaovend in Limburg, 2¢ Ik kds zoé gaer. Allebei
gemak door Jeu Titulaer. 3¢ Boeremoos van Baer v.d.Meij en 4¢ Handerie van Frans en Marlo
Verhofstad-Timp. De teks en meziék van dees 4 leedjes woort weer direk nao d’n Hiér Everaarts in
Mestreech gesteurd dae dao weer veurtreffelikke arrangemente d’r beej makde. Daonao woort
weer drok gerippeteerd door de meziék en 't koer veur de opname van de plaat op 17 november
beej Johnny Hoes in Wiért. We hadde 700 plate besteld en heej van zien d'r 666 van verkoch.
Diegene die in 't nieje seizoen de alde plaat kwiét zien kinnen veur ein nieje beej 0s terech.

13 oktober waas de kienaovend en de vereinigingskas woort weer gespek.

Op 10 november hadde we de iérste zitting van 't seizoen. Veur 't iérs kwaam d'r ein dame in de
buut, die 't veurtreffelik deej. 't Waas ouk nog ein lid van 0s eige vereiniging nl. Marita Kranen-
Borremans. Heejveur 6zze dank Marita en we haope des ze 't volgend seizoen weer in de ton
kumps te staon. De vaerdere meidewerkers, De Maagdenbergers, Albert Peulen, en Gerrit
Gommans deej 't op daen aovend ouk veurtreffelijk waoveur 6zze hertelijke dank. 't Hoégtepunt
waas 't aaftraeje van Prins Baer d’'n Iérste en zien adjudante Michel en Jan. Zeej woorte oétgeleide
gedaon beej eine troshoup en lampionne i.v.m. 't sintermertesfiés.

Op 24 november zien weej in vol ornaat op oétnuédiging van de Boereraod oét Tegele nao eur
fiéstent getaoge um 't Vastelaovestreffe oét Limburg en dao boete beej te woéne. Daen daag waas
't ziér slech waer zoédet me haos oét de tent weide. We zien d'r neet zoélang gebleve. We hoorte
allein maar ‘hollandse’ schlagers en de geluudsinstallasie leet ouk te winse euver.

't Woort daonao réstig wies nao niejaor.

Op 5 jannewarie 1974 hebbe weej in de kezerne meigeholpe um de vastelaovend van de Bond
veur Militaire Oorlogslagoffers te verzorge.

Op 26 jannewarie waas 6zze Prinsebal. D'r waas nogal ens op Sjraar van den Broek getip, maar
oét al die aoliesjeike kwaam Sjeng Vullings as Prins teveurschien met Thei Peeters en Herman van
Wilick as adjudante. 't Is weer ein prachtig stel gewaes 't aafgeloupe seizoen.



De offisjele resepsie op 3 fibberwarie is boétegewoén geslaag. Ozze seriemoniemeister zoot veur
d’'n iérste kiér op ein echte zeikton en de belangstelling waas groéter as andere jaore. De meziék
oét Bliérick van De Lustige Dorfsmuzikante hebben 6s offisjele wienmedalje gekrege, oét dank veur
't belangeloos meiwerke aan de opname van de plaat en det zien d'r al 5.

Daonao kwame de bezeuke en resepsies van andere vereiniginge um d’r ein paar te neume; Boéte
de Paort, Stella Duce, De Razelaers, De Gaaskaetel, Blierick, De Meulewiekers, Loreal, Berg en Bos
Boys, de kaarttaofel en de veiling. D'n Hofbal van Jocus woort bezoch en daags d’r nao de
resepsie in Wilhelmina.

Op 16 fibberwarie volgde 6s 2¢ zitting wao d "n Hiér Jacobs oét Tegele, Wiel Vestjens en Jan
Pollux, de groep "t Ald Weishoés, De Maagdenbergers en Jac Sieben optrooije. Dees minse
allemaol hertelijk dank veur "t dobn slage van deze aovend. 't Bezeuk van de Jocus-prins aan
dees zitting woort ziér op priés gesteld.

Op 19 fibberwarie verzorgde weej de bejaardenaovend in "t Jeughoes met 0s eige artieste. Dees
aldere generasie haet zich weer ens good geammuseerd met al dae kwazel.

Op vastelaovesmiddaag mochte weej op de resepsie van de Jocus-prins Hai d 'n Iérste ein
onderscheiding veur 0s vereiniging in 6ntvangs neme

Op vastelaovesdinsdaagmorge is 6s ganse stel weer gaon krense in deVenlonazaal beej de
sprokkelaers, die de boerebroelof verzérgde. “s-middaags woort weer de tradisionele
kindermiddaag gehalde. Weej meine det heej neet zoévuél belangstelling miér veur besteit.

0s Hofkepel haet 6s op al dees toere vergezeld. Dees Hiére bedanke weej hertelik veur muzikale
begeleiding. Euveral wao weej kwame hoorte ze 0s al van vaer aankdmme, zelfs midde in de nach.

Op 23 maart hebbe de Ald-Prinse 0s weer ein prachtig Ald-Prinsebal aangeboije. Zeej hadde
koste nog meuijte bespaard um de zaal aan te kleije nao 't motto waat zeej gebroekde “In de
zevende hemel” 't Ware moeije ingelkes die 7 ald-prinse.

Aan 't ind van ‘'t verslaag meug ik dan {ozze veurzitter en ik geluif oét naam van alle leeje, bedank
veur alles waat hae 't aafgelaupe jaor haet gedaon um de vereiniging vaerder te laote bleuije.

Ouk alle andere,die vuél of bietjes hebbe meigewerk aan 't slage van 't vastelaovesseizoen 1973-
74 hertelik bedank.

't Leejebestand is 251 leeje en 56 op de wachliés..

Toon Smits, sikkertaris



